КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «Коми Республикаын ичöт предпринимательство сöвмöдан мониторинг нуöдан пöрадок вынсьöдöм йылысь» Коми Республикаса Правительстволöн 2005 во лöддза-номъя тöлысь 30 лунся 169 №-а шуöмö вежсьöмъяс пыртöм йылысь 


Коми Республикаса Правительство шуис:
1. Пыртны  «Коми Республикаын ичöт предпринимательство сöвмöдан мониторинг нуöдан пöрадок вынсьöдöм йылысь» Коми Республикаса Правительстволöн 2005 во лöддза-номъя тöлысь 30 лунся 169 №-а шуöмö вежсьöмъяс содтöдын индöм серти.
2. Тайö шуöмыс вынсялö сiйöс примитан лунсянь.



Коми Республикаса Юралысь 				                    В.Гайзер

Сыктывкар
2010 вося ода-кора тöлысь 21 лун
150 №





Коми Республикаса Правительстволöн
 2010 во ода-кора тöлысь 21 лунся 150 №-а шуöм дорö
СОДТÖД

ВЕЖСЬÖМЪЯС, 
мыйяс пыртöма «Коми Республикаын ичöт предпринимательство сöвмöдан мониторинг нуöдан пöрадок вынсьöдöм йылысь» Коми Республикаса Правительстволöн 2005 во лöддза-номъя тöлысь 30 лунся 169 №-а шуöмö 

«Коми Республикаын ичöт предпринимательство сöвмöдан мониторинг нуöдан пöрадок вынсьöдöм йылысь» Коми Республикаса Правительстволöн 2005 во лöддза-номъя тöлысь 30 лунся 169 №-а шуöмын:
1) нимын, 1 да 2 пунктъясын «ичöт» кыв вежны «ичöт да шöр» кывъясöн;
2) водзкыв гижны тадзи:
«Коми Республикаын ичöт да шöр предпринимательство сöвмöдан финансöвöй, экономическöй, социальнöй да мукöд петкöдласлысь да сiйöс сöвмöдöм кузя  примитöм мераяслöн бурлунлысь анализ нуöдöм могысь Коми Республикаса Правительство шуис:»;
3) 3 пункт гижны тадзи:
«3. Тайö шуöм олöмö пöртöм бöрся видзöдны Коми Республикаса Юралысьöс вежысь А.А.Буровлы.»;
4) Коми Республикаын ичöт предпринимательство сöвмöдан мониторинг нуöдан пöрадок, мый вынсьöдöма шуöмöн (содтöд), гижны тайö вежсьöмъяс дорö содтöд серти.


Вежсьöмъяс дорö, мыйяс пыртöма
«Коми Республикаын ичöт предпринимательство 
сöвмöдан мониторинг нуöдан пöрадок вынсьöдöм йылысь» 
Коми Республикаса Правительстволöн 2005 во лöддза-номъя тöлысь 
30 лунся 169 №-а шуöмö,  
СОДТÖД

«ВЫНСЬÖДÖМА
Коми Республикаса Правительстволöн
 2005 лöддза-номъя тöлысь 30 лунся 169 №-а шуöмöн
(содтöд)

Коми Республикаын ичöт да шöр предпринимательство 
сöвмöдан мониторинг нуöдан 
ПÖРАДОК 

I. Панас

1. Тайö Пöрадоксö дасьтöма  Коми Республикаын ичöт да шöр предпринимательство сöвмöдан финансöвöй, экономическöй, социальнöй да мукöд петкöдласлысь да сiйöс сöвмöдöм кузя  примитöм мераяслöн бурлунлысь анализ нуöдöм могысь.
2. Ичöт да шöр предпринимательство сöвмöдан  мониторингö (водзö - мониторинг) пырö статистическöй, вот да мукöд юöр öтувтöм, сiйöс систематизируйтöм да ичöт да шöр предпринимательство сöвмöдöмлысь шöр туйвизьяс анализируйтöм.
3. Мониторингсö нуöдö Коми Республикаса экономика сöвмöдан министерство тайö Пöрадокса II юкöдын урчитöм ичöт да шöр предпринимательство субъектъяс уджлöн петкöдласъяс подув вылын. Мониторингсö нуöдöны ичöт да шöр предпринимательство став субъектлысь, кутшöмъясöс шуöма татшöмöн Россия Федерацияса законодательство серти да кутшöмъяс асшöра уджалöны Коми Республика мутасын да сетöны урчитöм пöрадок серти статистическöй да вот отчётносьт.
4. Мониторинглöн шöр бöртасъяссö кывзöны Коми Республикаса Правительство бердын Ичöт да шöр предпринимательство кузя координационнöй сöветлöн заседаниеяс вылын воын öтчыдысь оз гежöдджыка.
5.   Коми Республикаса экономика сöвмöдан министерство тайö Пöрадокса II юкöдын урчитöм ичöт да шöр предпринимательство субъектъяс уджлöн петкöдласъяс подув вылын быд во сора тöлысь 1 лунöдз дасьтö ичöт да шöр предпринимательство сöвмöдöм кузя примитан мераяслöн бурлун йылысь доклад да йöзöдö сiйöс «Öтуввез» везын www.mbrk.ru сайтын.
6. Кор мониторинг нуöдiгöн абуöсь тайö Пöрадокса II юкöдын урчитöм ичöт да шöр предпринимательство субъектъяс уджлöн петкöдласъяс кузя отчётносьтлöн (учётлöн) пасйöдъяс, сэки арталöны лöсялана кадколастын ичöт да шöр предпринимательство субъект  уджлысь планöвöй либö рöштшöта петкöдласъяс. Пасйöм петкöдласъяссö колö корректируйтны отчётносьт (учёт) пасйöдъяс серти локтан отчётнöй кадколастъясö мониторинг нуöдiгöн: квартал, во джын, öкмыс тöлысь, во.
7. Мониторинглысь бöртасъяссö арталöны Коми Республикаын ичöт да шöр предпринимательство сöвмöдан да отсöг сетан дыр кадся республиканскöй торъя мога уджтасъяс да ведомствоса торъя мога уджтасъяс лöсьöдiгöн да корректируйтiгöн.

II. Ичöт да шöр предпринимательство субъектъясса уджлöн петкöдласъяс


8. Ичöт да шöр предпринимательство субъектъясса уджлысь лыда петкöдласъяссö, кутшöмъяс петкöдлöны Коми Республикаын ичöт да шöр предпринимательство сöвмöдöмлысь шöр нырвизьяссö, лöсьöдöны быд квартал быть статистическöй отчётносьтлöн пасйöдъяс подув вылын ичöт да шöр предпринимательство субъектъяслысь котыртан да правовöй шöр формаяс торйöдöмöн.
Мониторингсö нуöдöны татшöм категорияяс да петкöдласъяс серти:
1) шöр предприятиеяс;
а) шöр предприятие лыд, единица, сы лыдын:
экономика удж сикас серти;
Коми Республикаын муниципальнöй юкöнъяс серти (водзö - муниципальнöй юкöнъяс);
б) шöр предприятиеясын уджалысь шöр лыд (морт), сы лыдын:
экономика удж сикас серти;
муниципальнöй юкöнъяс серти;
в) шöр предприятиеясын уджалысьяслöн список серти шöркодь лыд (морт), сы лыдын:
экономика удж сикас серти;
муниципальнöй юкöнъяс серти;
г) шöр предприятиеяслöн оборот (млн. шайт), сы лыдын:
экономика удж сикас серти;
муниципальнöй юкöнъяс серти;
д) шöр предприятиеясын грузитöма ас вöчöм тöвар, ас вынъясöн вöчöма удж, сетöма услуга (млн. шайт), сы лыдын:
экономика удж сикас серти;
муниципальнöй юкöнъяс серти;
е) шöр предприятиеяслöн шöр капиталö инвестицияяс (млн. шайт), сы лыдын:
экономика удж сикас серти;
муниципальнöй юкöнъяс серти;
ж) экономика удж сикас серти шöр предприятиеяслöн сьöма бöртасъяс, сы лыдын:
сальдированнöй сьöма бöртас (чуктöсысь чинтам убытка) (сюрс шайт);
шöр предприятиеяслöн чукöр, кодъяслöн лоис чуктöс (экономика удж сикас серти шöр предприятиеяслöн öтувъя лыд дорö %-ын, сюрс шайт);
шöр предприятиеяслöн чукöр, кодъяслöн лоис убытка (экономика удж сикас серти шöр предприятиеяслöн öтувъя лыд дорö %-ын, сюрс шайт);
з) экономика удж сикас серти шöр предприятиеяслöн дебиторскöй уджйöз (сюрс шайт);
и) экономика удж сикас серти шöр предприятиеяслöн кредиторскöй уджйöз (сюрс шайт);
к) экономика удж сикас серти шöр предприятиеясöн вузалöм тöваръяслöн, уджъяслöн, услугаяслöн чöжöс сетан (убыткалöн) тшупöд (сюрс шайт);
2) микропредприятиеяс артавтöг ичöт предприятиеяс (водзö - ичöт предприятиеяс):
а) ичöт предприятие лыд, единица, сы лыдын:
экономика удж сикас серти;
муниципальнöй юкöнъяс серти;
б) муниципальнöй юкöнъяс серти ичöт предприятиеяс вылын уджалысьяслöн шöркодь лыд (морт), сы лыдын:
список серти;
ортсы совместительяс;
сёрнитчöмъяс серти уджалысьяс;
в) экономика удж сикас серти ичöт предприятиеяс вылын уджалысьяслöн шöркодь лыд (морт), сы лыдын:
список серти;
ортсы совместительяс;
сёрнитчöмъяс серти уджалысьяс;
г) ичöт предприятиеса уджалысьяслöн тöлысся шöркодь удждон (шайт), сы лыдын:
экономика удж сикас серти;
муниципальнöй юкöнъяс серти;
д) ичöт предприятиеяслöн шöр капиталö инвестицияяс (млн. шайт), сы лыдын:
экономика удж сикас серти;
муниципальнöй юкöнъяс серти;
е) ичöт предприятиеяслöн оборот (млн. шайт), сы лыдын:
экономика удж сикас серти;
муниципальнöй юкöнъяс серти;
ж) грузитöма ас вöчöм тöвар, ас вынъясöн вöчöма удж, сетöма услуга (млн. шайт), сы лыдын:
экономика удж сикас серти;
муниципальнöй юкöнъяс серти;
з) муниципальнöй юкöнъяс серти ичöт предприятиеясöн груз нуöм-вайöм (сюрс тонна);
и) муниципальнöй юкöнъяс серти ичöт предприятиеясöн торъя сикас прöдукция вöчöм;
3) микропредприятиеяс:
 а) микропредприятие лыд, единица, сы лыдын:
экономика удж сикас серти;
муниципальнöй юкöнъяс серти;
б) экономика удж сикас серти микропредприятиеяс вылын уджалысьяслöн шöркодь лыд (морт):
список серти;
ортсы совместительяс;
сёрнитчöмъяс серти уджалысьяс;
г) ичöт предприятиеса уджалысьяслöн тöлысся шöркодь удждон (шайт), сы лыдын:
экономика удж сикас серти;
муниципальнöй юкöнъяс серти;
д) экономика удж сикас серти микропредприятиеяслöн оборот (млн.шайт);
е) экономика удж сикас серти грузитöма ас вöчöм тöвар, ас вынъясöн вöчöма удж, сетöма услуга (млн. шайт);
ж) экономика удж сикас серти ичöт предприятиеяслöн да микропредприятиеяслöн шöр капиталö инвестицияяс (млн.шайт);
4) асшöр уджалысьяс:
а) асшöр уджалысьяслöн лыд (морт), сы лыдын:
экономика удж сикас серти;
муниципальнöй юкöнъяс серти;
б) асшöр уджалысьяслöн юкöнын уджалысьяслöн лыд (морт) экономика удж сикас серти категорияяс кузя отчётнöй волы мунысь воысь асшöр уджалысьясöс бöрйöмöн туялан бöртасъяс серти;
в) экономика удж сикас серти отчётнöй волы мунысь воысь асшöр уджалысьясöс бöрйöмöн туялан бöртасъяс серти асшöр уджалысьяслöн тöвар, прöдукция, удж, услуга збыльмöдöмысь выручка мында (млн. шайт);
5) ичöт пнредпринимательство субъектъяс (пырö микропредприятиеяслысь да асшöр уджалысьяслысь удж донъялöм):
а) ичöт предпринимательство субъектъяслöн торйöн вузалöмысь оборот да муниципальнöй юкöнъяс серти мутасын торйöн вузалöмысь öтувъя оборот дорö прöчентын ичöт предпринимательство субъектъяслöн торйöн вузалöмысь оборотлöн пай;
б) ичöт предпринимательство субъектъясöн сетöм мынтысян услугаяслöн мында (сюрс шайт) да мынтысян услугаяс сикас серти сетöм мынтысян услугаяслöн öтувъя мында дорö прöчентын наöн сетöм мынтысян услугаяслöн пай;
6) видз-му овмöсса потребительскöй кооперативъяс;
а) во пом вылö уджалысь видз-му овмöсса кооператив лыд (единица) (кытчö пырöны кредитнöй, переработайтан, могмöдан-вузалан), сы лыдын категорияяс серти:
б) во пом вылö видз-му овмöсса кооперативъясö пырысьяслöн лыд (единица), сы лыдын состав серти;
в) видз-му овмöсса кооперативъяслöн шöр средствояс (сюрс шайт);
г) видз-му овмöсса кооперативъяслöн грузитöм прöдукция мында (сюрс шайт);
д) видз-му овмöсса кооперативъяслöн ортсы водзсалöмъяслöн мында (сюрс шайт);
7) крестьянин (фермер) овмöсъяс:
а) пасйöм крестьянин (фермер) овмöс лыд (единица), сы лыдын муниципальнöй юкöнъяс серти;
б) крестьянин (фермер) овмöсъясöн видз-му овмöсса прöдукция натуральнöя вöчöм, сы лыдын муниципальнöй юкöнъяс серти;
8)  ичöт предпринимательство субъектъяс костын государственнöй да муниципальнöй могъяс вылö тöвар вайöм, удж вöчöм, услуга вöчöм вылö заказъяс йöзöдöм вылö торгъяс нуöдöм:
а) ичöт предпринимательство субъектъяс костын государственнöй да муниципальнöй могъяс вылö кырымалöм контрактъяслöн дон (млн. шайт);
б) ичöт предпринимательство субъектъяс костын государственнöй могъяс вылö кырымалöм контрактъяслöн пай государственнöй могъяс вылö кырымалöм контрактъяслöн öтувъя дон серти (%-ын);
в) ичöт предпринимательство субъектъяс костын муниципальнöй могъяс вылö кырымалöм контрактъяслöн дон (млн. шайт);
г)  ичöт предпринимательство субъектъяс костын муниципальнöй могъяс вылö кырымалöм контрактъяслöн пай муниципальнöй могъяс вылö кырымалöм контрактъяслöн öтувъя дон серти (%-ын).
9. Коми Республикаса консолидированнöй бюджетын да мутасса государственнöй небюджетнöй фондлöн бюджетын  öтувъя чöжöс серти вотъяс кузя бюджетлöн чöжöс юкöнын петкöдласъяс, кутшöмъяс петкöдлöны ичöт да шöр предпринимательство субъектъяслысь вот мынтöмсö, кутшöмъясöс лöсьöдöны быд квартал Коми Республикаса консолидированнöй бюджет да мутас государственнöй небюджетнöй фондлöн бюджет збыльмöдöм йылысь Коми Республикаса сьöм овмöс министерстволöн быдтöлысся отчёта юöръяс подув вылын,  сы лыдын муниципальнöй юкöнъяс серти:
1) вот, мый босьтöны вот мынтан кокньöдöм система серти (сюрс шайт);
а) Коми Республикаса консолидированнöй бюджет да мутас государственнöй небюджетнöй фондлöн бюджет;
б) Коми Республикаса консолидированнöй бюджет;
в) Коми Республикаса республиканскöй бюджет;
г) кар кытшса бюджет либö муниципальнöй районса бюджет;
д)  мутасса государственнöй небюджетнöй фондлöн бюджет;
2) медiчöт вот, мый арталöны государственнöй небюджетнöй фондлöн бюджетö (сюрс шайт);
3) торъя удж сикас вылö виччысяна чöжöс  вылö öти нога (сюрс шайт);
а)  Коми Республикаса консолидированнöй бюджет да мутасса государственнöй небюджетнöй фондлöн бюджет;
б) Коми Республикаса консолидированнöй бюджет;
в) Коми Республикаса республиканскöй бюджет;
г) кар кытшса бюджет либö муниципальнöй районса бюджет;
д)  мутасса государственнöй небюджетнöй фондлöн бюджет;
4) öтувъя видз-му овмöсса вот (сюрс шайт):
а)  Коми Республикаса консолидированнöй бюджет да мутасса государственнöй небюджетнöй фондлöн бюджет;
б) Коми Республикаса консолидированнöй бюджет;
в) Коми Республикаса республиканскöй бюджет;
г) кар кытшса бюджет либö муниципальнöй районса бюджет;
д)  карса либö сиктса овмöдчöминса бюджет;
е) мутасса государственнöй небюджетнöй фондлöн бюджет.
10. Коми Республикаса экономика сöвмöдан министерство быд квартал арталö петкöдласъяс, кутшöмъяс петкöдлöны Коми Республикаын ичöт да шöр предпринимательство субъектъяслы государствосянь отсöг сетöм татшöм туйвизьяс серти:
1) ичöт да шöр предпринимательстволöн юöртан да маркетинговöй шöринъясöс уджöдан дыр кадся республиканскöй торъя мога уджтасъясса да ведомствоса торъя мога уджтасъясса мероприятиеяс серти  ичöт да шöр предпринимательство субъектъяслы юöртöм да консультация сетöм:
сетöм консультация лыд;
сетöм мынтысян услугаяслöн мында.
Петкöдласъяссö, кутшöмъяс петкöдлöны Коми Республикаын ичöт да шöр предпринимательство субъектъяслы государствосянь отсöг сетöм, лöсьöдöны ёртасьöм йылысь лöсялана артмöдчöмъяс серти Коми Республикаса экономика сöвмöдан министерствоö сетöм ичöт да шöр предпринимательстволöн юöртан да маркетингöвöй шöринъясöн сетöм юöр подув вылын артмöдчöмъясын пасйöм кадколастъясö;
2) ичöт да шöр предпринимательство субъектъяслы государствосянь сьöма отсöг сетöм:
государствосянь сьöма отсöг босьтысь ичöт да шöр предпринимательство субъект лыд (единица);
ичöт да шöр предпринимательство субъектъяслы сетöм сьöм мында (шайт);
государствосянь сьöма отсöг босьтысь ичöт да шöр предпринимательство субъектлöн инвестиция бала збыльмöдöмлöн лыда петкöдласъяс (единица).
Петкöдласъяссö урчитöны Коми Республикаса экономика сöвмöдан министерствоö сетöм Коми Республикаса олöмö пöртысь власьт органъясöн быд квартал отчётнöй квартал бöрын мунысь медводдза тöлысьлöн 25 лунöдз сетöм отчёт юöръяс подув вылын;
3) ичöт да шöр предпринимательство субъектъяслы эмбура отсöг сетöм:
а) ичöт да шöр предпринимательство субъектъяслöн кöртымалöм серти объект лыд (единица);
б) ичöт да шöр предпринимательство субъектъяслöн кöртымалöм серти эмбурлöн öтувъя плöшадь (квадратнöй метр);
в) вештан инöда приватизация условиеяс йылысь примитöм решениелöн лыд (единица);
г) ичöт да шöр предпринимательство субъектъяскöд, кодъяс сöгласитчисны вöдитчыны вештан инöдöн, кöртымалöм эмбур ньöбан-вузалан кырымалöм сёрнитчöмъяс лыд объект лыд (единица), сы лыдын микропредприятиеяскöд, ичöт предприятиеяскöд, шöр предприятиеяскöд;
д) ичöт да шöр предпринимательство субъектъясöн вештöм жыръяслöн öтувъя плöшадь (квадратнöй метр);
е) вештöм объект лыд (единица);
ж) вештöм жыръяслöн öтувъя дон (сюрс шайт);
з) кырымалöма эмбурысь вештан кад нюжöдöмöн сёрнитчöмъяс (единица);
и) кад нюжöдöмлöн шöр кадколаст (тöлысь);
к) Коми Республикаса государственнöй эмбур лыддьöгö пыртöм объектлöн öтувъя лыд, кутшöмъясöс мездöма коймöдъяслöн правоысь (ичöт да шöр предпринимательство субъектъяслöн эмбура правояс кындзи), медым сiйöс сетны дыр кад вылö веськöдлыны да (либö) вöдитчыны ичöт да шöр предпринимательство субъектъяслы да организацияяслы, кодъяс артмöдöны ичöт да шöр предпринимательство субъектъяслы отсöг сетан инфраструктура (сы лыдын  кöртымалан мынтöмысь кокньöда ставка) (водзö – Лыддьöг) (единица), сы лыдын кöртымалöм серти:
л) Лыддьöгö пыртöм объектъяслöн öтувъя плöшадь (квадратнöй метр), сы лыдын кöртымалöм серти;
м) ичöт да шöр предпринимательство субъектъяслöн, кодъяслы сетöма кöртымалöм кузя Лыддьöгö пыртöм объектъяс (единица), сы лыдын микропредприятиеяслöн, ичöт предприятиеяслöн, шöр предприятиеяслöн лыд;
н) Лыддьöгö пыртöм эмбур кöртымалан сёрнитчöмъяслöн öтувъя лыд (единица);
о) Лыддьöгö пыртöм эмбур кöртымалан медiчöт кадколаст (тöлысь).
 Петкöдласъяссö урчитöны Коми Республикаса экономика сöвмöдан министерствоö сетöм Коми Республикаса эмбур агентствоöн быд квартал отчётнöй квартал бöрын мунысь медводдза тöлысьлöн 25 лунöдз сетöм отчёт юöр подув вылын.
11. Коми Республикаса экономика сöвмöдан министерство быд во урчитö татшöм петкöдласъяс, кутшöмъяс петкöдлöны «Государственнöй контроль (дöзьöр) да муниципальнöй контроль дырйи юридическöй кывкутысьяслысь да асшöр уджалысьяслысь правояс дорйöм йылысь» федеральнöй оланпас збыльмöдöм кузя Коми Республикаын ичöт да шöр предпринимательство субъектъяслы нуöдöм планöвöй прöверкаяс:
1) ичöт да шöр предпринимательство субъект лыд, кодъяслы планируйтöны нуöдны прöверка (единица), сы лыдын:
прöверка нуöдöмлöн медшöр могъяс да могъяс серти;
государственнöй да муниципальнöй контроль (дöзьöр) органъяс серти, сы лыдын öтувъя прöверкаяс;
2) ичöт да шöр предпринимательство öти субъект серти прöверкалöн шöркодь кад (часъяс).
Петкöдласъяссö лöсьöдöны Юридическöй кывкутысьяслы да асшöр уджалысьяслы планöвöй прöверкаяслöн öтувъя план подув вылын, мый йöзöдöма Россия Федерацияса генеральнöй прокуратуралöн официальнöй сайтын.

Коснырева 14885 пас

